
TA’LIM TURIZMINING 
NAZARIY ASOSLARI 
VA O‘ZBEKISTONDAGI 
TENDENSIYALARI

Maxmudova Nodira O‘ktamovna
Buxoro davlat universiteti tayanch doktoranti

Annotatsiya: Ushbu maqolada ta’lim turizmining nazariy mohiyati va uning O‘zbekiston turizmidagi o‘rni o‘rganilgan. 
Muallif	ta’lim	turizmi	tushunchasiga	turli	mualliflar	fikrini	tahlil	qilgan	holda,	o‘zining	farqli	yondashuvini	ta’lim	turizmi	ta’ri-
fida	aks	ettirgan.	Shuningdek,	O‘zbekiston	 turizm	sohasida	 ta’lim	 turizmi	ko‘rsatkichlarining	o‘zgarish	dinamikasi	 tahlil	
qilinib,	joriy	tendensiyalar	bo‘yicha	fikr	yuritilgan.

Kalit so‘zlar: turizm, ta’lim turizmi, ta’lim turizmi evolyutsiyasi, O‘zbekistonda turizm, turizmning rivojlanish tendensiyalari. 
Abstract: This article examines the theoretical essence of educational tourism and its place in the tourism of Uzbekistan. 
The	author	analyzed	the	opinions	of	different	authors	on	the	concept	of	educational	tourism	and	presents	her	approach	
to the concept of educational tourism. The dynamics of changes in indicators of educational tourism in the tourism sector 
of	Uzbekistan	are	also	analyzed,	and	the	main	trends	are	identified.

Key words: tourism, educational tourism, evolution of educational, tourism in Uzbekistan, trends in tourism development. 
Аннотация:	В	данной	статье	изучена	теоретическая	сущность	образовательного	туризма	и	его	место	в	туризме	
Узбекистана.	Автор	проанализировал	мнение	разных	авторов	о	понятии	образовательного	туризма	и	приводит	
свой	подход	к	понятию	образовательного	туризма.	Также	проанализирована	динамика	изменения	показателей	
образовательного	туризма	в	сфере	туризма	Узбекистана,	определены	основные	тенденции.

Ключевые	слова:	туризм,	образовательный	туризм,	эволюция	образовательного	туризма,	туризм	в	Узбекистане,	
тенденции	развития	туризма.	

K I R I S H
Turizm	bugungi	kunda	xaridorlar	uchun	turli	yo‘nalishlar	va	tur	mahsulot	taklifi	mavjud	bo‘lgan,	o‘sish	ten-

densiyasiga ega global sanoatdir. Turistik oqimlardan iqtisodiy o‘sish katalizatori sifatida foydalanish imkoni-
yatlarini hisobga olgan holda, turizm mintaqaviy iqtisodiyotning barqaror rivojlanishini ta’minlashning muhim 
variantlaridan biri hisoblanadi. Sayohatlar iqtisodiyotni harakatga keltiruvchi kuch bo‘lishi qatorida sayo-
hatchilarning dunyoqarashni kengaytiradi, insoniy qadriyatlar, shaxsiy tajriba, hissiyotlarni rivojlantirishga ham 
undaydi. Turizmning ushbu ikki jihatini sodda texnologiyalar asosida birlashtiruvchi shakli ta’lim turizmidir.

XXI asrda xalqaro ta’lim turizmining jadal rivojlanishi jamiyat taraqqiyotining hozirgi darajasi va xususi-
yatlari bilan bog‘liq. Hayotning tez sur’atlari, vaqt tanqisligi va moliyaviy imkoniyatlarning xilma-xilligi sharoiti, 
shuningdek, faol sog‘lom turmush tarzi bo‘sh vaqtga muqobil yo‘nalish sifatida ta’lim turizmining ahamiyatini 
belgilab berdi.

Ta’lim turizmi ijtimoiy-iqtisodiy, siyosiy, madaniy va tarixiy jihatlariga ko‘ra, taraqqiyotning turli bosqichlarida 
o‘ziga xos xususiyatlarga ega bo‘lgan. Ushbu maqolada ta’lim turizmining nazariy asoslarini ko‘rib chiqish qato-
rida, statistik ma’lumotlar tahlili natijasida ta’lim turizmining mamlakat iqtisodiyotiga ta’siri bo‘yicha xulosalar 
keltirilgan.

M A V Z U G A  O I D  A D A B I Y O T L A R N I N G  T A H L I L I
Yevropada ta’lim maqsadlarida xalqaro sayohatlar an’anasi 9-asrda universitetlar sonining ko‘payib bori shi 

natijasida shakllangan. 12-asrdan boshlab, akademik va talabalar almashinuvi rivojlanish tendensiyasiga ega 
bo‘la boshadi1.	Buyuk	mutafakkirlar	(J.	Lok,	J.	J.	Ruso	va	boshqalar)	g‘oyalari	ta’sirida	17-asr	oxiri	va	18-asrning	

1	 Maxmudova	Nodira	O‘ktamovna.	Ta’lim	turizmining	mohiyati,	nazariy	va	konseptual	asoslari//	“Iqtisodiyot	va	innovatsion	texnologi-
yalar”	(Economics	and	Innovative	Technologies)	ilmiy	elektron	jurnali,	3/2022,	may-iyun	(№	00059).	–	414–421-betlar.	

birinchi	yarmida	Yevropaning	bir	qancha	taʼlim	muassasalari	oʻz	oʻquvchilari	uchun	ilmiy	ekskursiya	va	ekspe-
ditsiyalarni tashkillashtirishni yo‘lga qo‘ydilar2.	19-asrning	oʻrtalaridan	Yevropa	va	Amerikada	yangi	shakldagi	
oliy	oʻquv	yurtlarining	tashkil	etilishi	va	ularning	ixtisoslashuvi,	talabalarning	xalqaro	harakati	dina	mikasiga	ijobiy	
taʼsir	koʻrsatdi.	Taxminan	shu	davrlarda	Rossiyaning	yetakchi	pedagoglari	taʼlim	turizmining	targʻibotchilari	va	
tashkilotchilari	sifatida	namoyon	boʻlishdi.	

Turistik sayohatni maxsus ta’lim dasturlari, dam olish, ishlash va sevimli mashg‘ulot bilan shug‘ullanish 
bilan uyg‘unlashtirish bugungi kunda vaqtdan oqilona foydalanish imkoniyati hamda va foydalilik o‘rtasidagi 
ratsional	muvozanat	sifatida	qabul	qilinadi.	Dunyo	bo‘ylab	sayohatchilarning	70%	ga	yaqini	aynan	shunday	
“foydali	dam	olish”	ni	tanlaydi3.

Turizm	va	ta’limga	oid	zamonaviy	lug‘atlar	va	o‘zbek	tilining	izohli	lug‘atlarining	tahlili	“ta’lim	turizmi”	tu	shun-
chaning alohida talqini mavjud emasligini ko‘rsatadi. 

Qator xorijiy adabiyotlarda ta’lim turizmi tushunchasining mohiyati bilim olish va o‘rganish maqsadi mavjud 
bo‘lgan ekskursant va tunab qoladigan mehmonlarning faoliyatida aks etadi deb yoritilgan. Bunda madaniy, 
ekologik va kattalar uchun ta’lim turizmi dasturlari nazarda tutilgan4. Aslida, bilim olish sayohatning asosiy 
maqsadidan	iborat	bo‘lgan	shunday	segment	mavjuddir.	Bir	qator	xorijiy	mualliflar	fikricha,	ushbu	segmentga	
universitetda, til o‘rgatuvchi maktablarda tahsil olish va maktablardagi turli ekskursiyalar kiradi. Boshqa seg-
mentlardga esa turizm birlamchi hisoblanib, ta’lim olish, yangi bilimlarni o‘zlashtirish ikkinchi darajali maqsad 
sifatida qaraladi. 

“Ta’lim	 turizmi”	 atamasi	 “madaniy	 turizm”,	 “ta’lim	 turizm”,	 “madaniy	 va	 ekskursion-kognitiv	 turizm”	 kabi	
turizm turlaridan kelib chiqqan5. Ayrim adabiyotlarda, ta’lim turizmi muhim iqtisodiy kategoriya sifatida qaralgan 
ilmiy	ishlarda	ta’lim	turizmi	tushunchasiga	berilgan	aksariyat	ta’riflar	“bir	tomonlama	yondashuvga	ega,	ya’ni	
turistik	xizmatni	alohida	ishlab	chiqarish	bosqichlari	aks	ettirilmagan”	deb	tanqid	qilingan.	Olimlar	fikricha,	ta’lim	
turizmi xizmatlari ishlab chiqarish, taqsimot, ayirboshlash va iste’mol bosqichlaridan iborat iqtisodiy munosa-
batlarni milliy hamda xalqaro ko‘lamda o‘z ichiga oladi6. Bu ta’lim turizmi kontsepsiyasini belgilashga iqtisodiy 
yondashuv deb ataladi. 

Fikrimizcha,	ushbu	ta’riflarda	ta’lim	turizmining	barcha	xususiyatlari	tilga	olinmagan,	chunki	sayohatlarning	
asosiy maqsadi har doim turizm turini belgilab bergan. Ta’lim xizmatlari ko‘rsatuvchi subyekt ishonchli va tegishli 
ko‘nikmalarga ega bo‘lgan mutaxassis yoki manba bo‘lishi darkor.

Xorijiy	 va	mahalliy	mualliflarning	 yuqoridagi	 barcha	 ta’riflarini	 tahlil	 qilgan	holda	 “ta’lim	 turizmi”	 tushun-
chasiga biz quyidagicha ta’rif beramiz: 

“Ta’lim	 turizmi	 ilm-fan,	 tarix,	madaniyat,	sport	va	boshqa	sohalarda	ma’lumot,	bilim,	mahorat	va	ko‘nik-
malarga ega bo‘lish maqsadida bir yilgacha bo‘lgan muddatda mamlakat hududida yoki tashqarisida haq 
to‘lanadigan faoliyat bilan shug‘ullanmaslik sharti bilan amalga oshiriladigan turizm shakli bo‘lib, unda obyekt 
bo‘yicha ma’lumot mutaxassis yoki raqamli texnologiyalar vositasida taqdim etiladi”. 

Keltirilgan	ushbu	ta’rifning	bosqa	ta’riflardan	asosy	farqi	ta’lim	turizmiga	xos	bo‘lgan	xususiyatlar	kengroq	
ko‘lamda qamrab olinganligi hamda bugungi tendensiyalardan kelib chiqqan holda xizmatni taqdim etishda 
raqamli texnologiyalardan foydalanish imkoniyatlarini ham nazarda tutishi bilan ajralib turadi. Bu yerda ma’lu-
motning	 raqamli	 texnologiyalar	 vositasida	 taqdim	etilishi	 onlayn	platformalar,	 virtual	 reallik	moslamalari,	 3D	
tasvirlar, QR-kodli ma’lumotlar kabi zamonaviy yondashuvlarni o‘z ichiga oladi. 

T A D Q I Q O T  M E T O D O L O G I YA S I
Tadqiqotda mamlakatning iqtisodiy taraqqiyotida turizm sohasi maxsus drayver sifatida qabul qilinib, ta’lim 

turizmining mamlakat iqtodiyotiga ta’siri bir qator statistik ko‘rsatkichlar tahlili asosida baholanadi.
Ma’lumki, turizm sohasining rivojlanishi mamlakatning makroiqtisodiy barqarorligini belgilovchi daromadlar, 

bandlik hamda valyuta tushumlari kabi bandlarga bevosita ta’sirga ega. Turizm turli soha xizmatlarining inte-
gratsiyasi natijasi bo‘lib, uni rejalashtirish, tahlil qilish hamda iste’moli murakkab sanaladi. Turistik xizmatlarni 
alohida	 “sektor”	 sifatida	 baholash	 tashrif	 buyuruvchilar	 uchun	 taqdim	 etiladigan	 barcha	 tovar	 va	 xizmatlar	
to‘plamida namoyon bo‘ladi. 

2	 Dembovska	 I.,	Silicka	 I.,	 Lubkina	V.	Educational	Tourism	 in	 the	Training	of	Future	Tourism	Professionals.	 //	Society.	 Integration.	
Education	–	Proceedings	of	the	International	Scientific	Conference.	Volume	IV,	May	27th	–28th,	2016.	–	P.	245–255.	Rēzeknes	Teh-
noloģiju	akadēmija,	2016.	

3 Salomon M., Sokolowski S., Haddock M. Measuring the economic value of volunteer work globally: concepts, Estimates and a 
roadmap	to	the	future	//	Annals	of	Public	and	Cooperative	Economics.	–	2011.	–	82(3).	–	P.	217–252.

4	 Dembovska	 I.,	Silicka	 I.,	 Lubkina	V.	Educational	Tourism	 in	 the	Training	of	Future	Tourism	Professionals.	 //	Society.	 Integration.	
Education	–	Proceedings	of	the	International	Scientific	Conference.	Volume	IV,	May	27th	–28th,	2016.	–	P.	245–255.	Rēzeknes	Teh-
noloģiju	akadēmija,	2016.	

5	 Maxmudova	Nodira	O‘ktamovna.	Ta’lim	turizmining	mohiyati,	nazariy	va	konseptual	asoslari//	“Iqtisodiyot	va	innovatsion	texnologi-
yalar”	(Economics	and	Innovative	Technologies)	ilmiy	elektron	jurnali,	3/2022,	may-iyun	(№	00059).	–	415–416-betlar.	

6	 Дойл	П.	Маркетинг-менеджмент	и	стратегия	/	пер.	с	англ.	С.	Жилцов.	–	3-е	изд.	–	СПб:	Питер,	2002.	–	538	с.

T A H L I L  V A  N A T I J A L A R
O‘zbekistonda 2022-yilda turistik xizmatlar eksporti 1,6 mlrd. AQSh dollarini tashkil etib, 2020–2021-yillar 

ko‘rsatkichlari bilan solishtirganda keskin o‘suvchi xarakterga ega (1-chizma).

1-chizma: O‘zbekistonda xorijiy sayyohlar soni hamda turisrik xizmatlar eksportining 2020–2023-yillarda 
o‘zgarish dinamikasi7

Covid–19 pandemiyasidan so‘ng jahon bozori konyukturasi beqarorligi, davlatlar iqtisodiyotidagi muam-
molar, xalqaro logistika xizmatlaridagi uzilish kabi holatlar global iqtisodiyotni faoliyatida salbiy ega bo‘ldi. Jum-
ladan, O‘zbekiston makroiqtisodiy ko‘rsatkichlariga nazar tashlasak, 2022-yilda yalpi ichki mahsulot (YaIM) 
2021-yilga	 nisbatan	 5,7	%ga	 oshgan,	 inflyatsiya	 ko‘rsatkichi	 2022-yilda	 12,3	%	 bo‘lib,	 2021-yilga	 nisbatan	
2,3	%	ko‘pdir.

Yil yakunlaridan xulosa qilish mumkinki, iqtisodiyotning barcha tarmoqlarida ijobiy ko‘rsatkichlar qayd etildi, 
ammo global iqtisodiyotdagi salbiy o‘zgarishlar(Covid–19 pandemiyasi, siyosiy nizolar...) o‘sish sur’atlarini 
sekinlatib,	inflyatsiya	darajasini	nisbatan	oshirdi.	

2022-yilda	O‘zbekistonga	 5,2	mln.	 xorijiy	 sayyoh	 tashrif	 buyurib,	 oldingi	 yilda	 nisbatan	 (2021-yilda	 1,8	
mln) deyarli 3 marta oshganini kuzatish mumkin (2-chizma). Turizm xizmatlari eksporti 2022-yilda 1,6 mlrd. 
AQSh dollarini tashkil etib, 2021-yilda 422,1mln AQSh dollari ko‘rsatkichidan qariyb to‘rt karra o‘sishni qayd 
etdi.	“O‘zbekiston	Respublikasida	turizmni	jadal	rivojlantirishga	oid	qo‘shimcha	chora-tadbirlar	to‘g‘ridasida”gi	
Prezident	farmonida8	turizm	xizmatlari	eksportini	2025-yilda	2,170	mlrd.	AQSh	dollariga	yetkazish	vazifasi	bel-
gilangan. 

2-chizma: O‘zbekistonda xorijiy sayyohlar soni va turistik xizmatlar eksporti ko‘rsatkichlari9

7 O‘zbekiston Respublikasi Turizm va madaniy meros vazirligi ma’lumotlari asosida muallif tomonidan shakllantirilgan.
8	 O‘zbekiston	Respublikasi	Prezidentining	05.01.2019-yildagi	PF–5611-sonli	farmoni.	https://lex.	uz/docs/4143188.
9 O‘zbekiston Respublikasi Turizm va madaniy meros vazirligi ma’lumotlari asosida muallif tomonidan shakllantirilgan.

2022-yil yanvar-dekabr oylarida ta’lim turizmi maqsadida chet elga chiqqan O‘zbekiston Respublikasi fuqa-
rolari soni 143,6 ming kishi bo‘lib, muayyan safar maqsadlari bilan ketgan turistlarning umumiy sonidagi ulushi 
2,8	%	ni	tashkil	etdi	hamda	2021-yilga	nisbatan	–24%	ga	o‘zgarish	kuzatildi	(3-chizma).

3-chizma: O‘zbekistonda chiqish va kirish ta’lim turizmining yosh bo‘yicha klassifikatsiyasi, ming kishi10

Mazkur chizmada chiquvchi ta’lim turizmida O‘zbekiston 19–30 yosh oralig‘idagi yoshlari xalqaro ta’lim 
turizmini	amalga	oshiruvchi	asosiy	 segment	ekanligi	 va	hissasi	deyarli	 75	%ga	yetganini	 kuzatish	mumkin.	
Ular asosan talabalar, mustaqil til o‘rganuvchilar, ilmiy ta’tillar asosida o‘quv dasturlarini o‘tuvchilar hisoblanadi. 
Keyingi	o‘rinda	18	yoshgacha	bo‘lganlar	ulushi	14,3	%ni	tashkil	etgan.	Ular,	asosan,	maktab	o‘quvchilari	va	
bitiruvchilar hisoblanib, turli xalqaro olimpiada, tanlovlar, konferensiya ishtirokchilari, til o‘rganuvchilar hamda 
turli o‘quv kurslarini o‘z ichiga olgan xalqaro oromgohlar qatnashchisi hisoblanadi. 

O‘zbekistonga ta’lim turizmi maqsadida tashrif buyuruvchilar chiquvchilarga nisbatan bir necha marta kam-
ligini	kuzatish	mumkin.	Kiruvchi	turistlarning	aksariyati	19–30	yoshdagi	talabalar	bo‘lib,	ular	asosan	MDH	dav-
latlaridan kelishgan. 

2022-yil	davomida	o‘qish	maqsadida	asosan	Qirg‘iz	Respublikasi	52,8	ming	kishi,	Tojikistonga	49,9	ming	
kishi va Rossiyaga 13,7 ming kishi chiqqan. 

O‘zbekistonga ta’lim turizmini amalga oshiriladigan sayyohlarning asosiy maqsadlari:
● ish beruvchi yo biror tashkilot tomonidan qisqa muddatli kurslarga qatnash;
● oliy ta’lim muassasalarida tahsil olish;
● tillarni o‘rganish;
● kasbiy yo farqli maxsus kurslarda o‘qish, muayyan malakaga ega bo‘lish kabilar sanaladi. 
O‘zbekistonga	kirish	ta’lim	turizmida	asosiy	uzatuvchi	davlatlar	qatorida	Hindiston,	Pokiston	va	Tojikiston	

o‘rin olgan11.	O‘zbekistonga	Hindiston	(3,8	ming)	va	Pokiston	(1,2	ming)	davlatlaridan	asosan	bilim	olish	maqsa-
dida, jumladan, tibbiyot oliygohlarida tahsil olish maqsadida talabalar kelishmoqda. Ularning hissasi, ayniqsa, 
2022–2023-o‘quv yili davomida sezilarli bo‘ldi.

X U L O S A  V A  T A K L I F L A R
Fikrimizcha, yuqorida keltirilgan statistik ma’lumotlardan O‘zbekistonda ta’lim turizmi joriy holatida quyidagi 

tendensiyalarni kuzatish mumkin:
O‘zbekistonda turistik xizmatlar eksporti oxirgi yillarda dinamik o‘suvchi xarakterga ega bo‘lib, 2022-yilda 

2021-yilga nisbatan qariyb to‘rt karra oshgani e’tiborga molik. 
Ta’lim	turizmi	maqsadida	O‘zbekistonga	tashrif	buyuruvchilar	orasida	asosan	MDH	davlatlari,	 jumladan,	

Qozog‘iston, Tojikiston, Qirg‘iziston va Rossiya davlatlari yetakchilik qiladi.
	Yuqorida	qayd	qilingan	ko‘rsatkichlar	O‘zbekiston	Respublikasi	Davlat	xavfsizligi	xizmati	Chegara	qo‘shin-

larining mamlakatimizga tashrif buyurgan chet el fuqarolari to‘g‘risidagi ma’lumotlari asosida, asosan ta’lim 
xizmatlarining eksporti va importiga asoslangan bo‘lib, ichki ta’lim turizmi ko‘rsatkichlari aks etmagan. Keyingi 
yillarda ta’lim tizimida keskin o‘zgarishlar bo‘lib, turli yo‘nalishlarda xususiy hamda xalqaro ta’lim muassasalari 
faoliyati shakllantirilmoqda va kengaymoqda. Shuningdek, ayrim davlatlardagi siyosiy beqarorlik hamda pan-
demiya ta’siri O‘zbekiston ta’lim turizmida ham iste’mol talabining o‘zgarishiga sabab bo‘lmoqda. 

10	 O‘zbekiston	Respublikasi	Davlat	xavfsizlik	xizmati	Chegara	qo‘shinlarining	O‘zbekiston	Respublikasiga	tashrif	buyurgan	chet	el	fuqa-
rolari	to‘g‘risidagi	maʼlumotlari	asosida	shakllantirildi.	

11 Stat. uz ma’lumotlari asosida muallif tomonidan shakllantirilgan.

Mamlakatimizda ta’lim xizmatlari importi eksport ko‘rsatkichidan bir necha marta yuqori, bu esa ushbu 
qabul	qiluvchi	ta’lim	turizmi	infrastrukturasini	rivojlantirish,	diversifikatsiya	qilish	zarurligidan	dalolat	beradi.

Ta’lim turizmini O‘zbekiston hududida ommalashtirishning muhim yo‘nalishlaridan biri – onlayn ta’lim rolini 
oshirishdir. Zamonaviy texnologiyalar masofadan ta’lim olish, shuningdek, O‘zbekiston tarixi, madaniyati va 
o‘zbek tilini o‘rganish imkoniyatini yaratadi. Bu esa O‘zbekistonga kelish uchun reklama, motivatsiya bo‘lib 
xizmat qiladi.

Yana bir zaruriyat O‘zbekiston ta’lim turizmi bozorida yuqori malakali gid va tarjimonlar yetarli emasligidir. 
Bu	esa	xorijiy	turistlarga	yo‘naltirilgan	ta’lim	dasturlarini	asoslangan	turpaketlar	ishlab	chiqish	va	taklifi	borasida	
kamchiliklarga sabab bo‘lmoqda.

O‘zbekiston ta’lim muassasalarining ta’lim turizmi imkoniyatlari va afzalliklari haqida yetarlicha axborotga 
ega emasligi asosiy muammo sanaladi. Ko‘pgina maktab va oliy ta’lim dargohlari ushbu turizm turi potensialini 
to‘la anglamagani uchun talabalarga mos ta’lim dasturlarini taklif eta olmaydilar, bu esa, o‘z navbatida, sifatli 
ta’lim turizmi turlarini tashkil etishni murakkablashtiradi.

Yana bir muammo ta’lim turizmi dasturlarining yetarlicha moliyalashtirilmaganligidadir. Sifatli ta’lim turizmi 
dasturlarini tayyorlash va tashkil etish mahalliy darajada ham juda katta mablag‘ talab etadi. 

 Yuqorida sanab o‘tilgan kamchiliklar bo‘lishiga qaramasdan, O‘zbekistonda ta’lim turizmini rivojlantirish 
salohiyati yuqori. Yangi ta’lim dasturlari ishlab chiqish, turistik yo‘nalishlar assortimenti kengaytirishi, yashash va 
o‘qish sharoiti yaxshilash hamda davlat ushbu turizm turini rivojlantitrish turli grantlar va moliyaviy qo‘llab-quv-
vatlash orqali ta’sir etishi mumkin.

Mamlakatimizda ta’lim turizmi taraqqiyotida raqamli texnologiyalardan foydalanish istiqbolli ta’sirga ega. 
Bugungi kunda mamlakat diqqatga sazovor joylari bilan tanishish, sayohatini rejalashtirish uchun turli mobil 
ilovalar mavjud. Bunday ilovalardan ta’lim berish maqsadida, jumladan, virtual ekskursiya yoki o‘quv darslarini 
tashkil etishda, turli ta’lim muassasalarida o‘qituvchilar va talabalarning o‘zaro bilim, malaka, tajriba almashinu-
vida	foydalanish	maqsadga	muvofiqdir.	

